
A Iiebä Hochzigswunsch

Grad vorig hend iär volle Freid
das gross Wort «Ja» fir beidi gseid.
Und zerscht im niiwe Läbesbund
gsend ier bim Spile Chatz und Hund.

Er tänzled zwar, doch weisch nid gwiss
isch etz siis Wädle ai kei Bschiss?
Drum macht diä Chatz dr Buggel rund,
und dänkt, gib acht dui hibsche Hund.

Miär hoffid as ä sone Striit
i iichem Läbe drinne liid
und iär vorsichtig, frin und gsund
ä Churzwil hend, wiä Chatz und Hund.

